MINUTI

KAMRA TAD-DEPUTATI

KUMITAT PERMANENTI DWAR L-AMBJENT U L-IPPJANAR TAL-IŻVILUPP 

IT-TLETTAX-IL PARLAMENT

LAQGĦA NRU 30

It-Tlieta, 11 ta’ Mejju, 2021.

l-Kumitat Permanenti dwar l-Ambjent u l-Ippjanar tal-Iżvilupp iltaqa’ fil-Parlament, il-Belt Valletta, fl-4:43 p.m. 

L-Onor. Joe Mizzi, Chairman tal-Kumitat, ippreseda.

PREŻENTI

L-Onor. Jean Claude Micallef ; l-Onor. Anton Refalo, Ministru għall-Biedja, is-Sajd u d-Drittijiet tal-Annimali; u l-Onor. Robert Cutajar, kienu preżenti.
 
Kien hemm preżenti wkoll, u ħa sehem fid-diskussjoni, l-Onor. Aaron Farrugia (Ministru għall-Ambjent, it-Tibdil fil-Klima u l-Ippjanar).
 
TALBA

L-Iskrivana tal-Kumitat qalet it-talba.  

MINUTI

Il-Minuti tal-Laqgħa Nru 29, li saret fid-9 ta’ Marzu 2021, ġew konfermati. 

KORRISPONDENZA

[bookmark: _Hlk72506369]Email datata 5 ta’ Mejju 2021, mibgħuta mill-Onor. Robert Cutajar, b’talba għal diskussjoni dwar  bini ta’ inċeneratur fil-Magħtab, flimkien mar-risposta tal-Onor. Joe Mizzi, Chairman tal-Kumitat, għal din it-talba. (Dok. 95)

L-Onor. Robert Cutajar għamel riferenza għat-talba tiegħu biex il-Kumitat jiddiskuti l-bini ta’ inċeneratur fil-Magħtab, però ċ-Chairman qal li skont ruling tal-Ispeaker dan kien out of remit tal-Kumitat u li fil-fatt hu kien diġà ta risposta f’dan is-sens. 

[bookmark: _Hlk72506387]PARTIAL LOCAL PLAN REVIEW OF THE CENTRAL MALTA LOCAL PLAN (2006) – TRIQ FIDIEL ZARB, GĦARGĦUR (Dok. 96)

Fil-bidu tal-laqgħa saret introduzzjoni mill-Ministru għall-Ambjent, it-Tibdil fil-Klima u l-Ippjanar, l-Onor. Aaron Farrugia, dwar il-partial local plan review.  Wara, il-Perit Dora Deguara, uffiċjal fl-Awtorità tal-Ippjanar, tat preżentazzjoni dwar l-istess review. (Dok. 97)

Minbarra l-Membri tal-Kumitat ħadu sehem ukoll fid-diskussjoni l-Perit Joseph Scalpello, uffiċjal fl-Awtorità tal-Ippjanar; Dr. Tanya Sciberras, rappreżentanta tal-Kunsill Lokali tal-Għargħur; il-Perit Patrick Calleja; u Dr. Ian Stafrace.

Waqt id-diskussjoni saru talbiet sabiex jiġu nklużi toroq oħra tal-madwar fil-pjan, u għaldaqstant il-Kumitat qabel li din id-diskussjoni kellha tiġi aġġornata u titkompla f’laqgħa oħra.
 
Fil-5:33 p.m. iċ-Chairman aġġorna l-Kumitat għal data u b’aġenda li kellhom jiġu kkomunikati aktar ‘il  quddiem.

